ՀԻՄՆԱՎՈՐՈՒՄ

ՌԱԶՄԱԿԱՆ ԱՐԴՅՈՒՆԱԲԵՐՈՒԹՅԱՆ ԱՐՏԱԴՐԱՆՔԻ (ԱՇԽԱՏԱՆՔԻ, ԾԱՌԱՅՈՒԹՅԱՆ) ԱԶԳԱՅԻՆ ՍՏԱՆԴԱՐՏՆԵՐԻ ՄՇԱԿՄԱՆ, ԸՆԴՈՒՆՄԱՆ ԵՎ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N120-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

1. Անհրաժեշտությունը
«Ռազմական արդյունաբերության արտադրանքի (աշխատանքի, ծառայության) ազգային ստանդարտների մշակման, ընդունման և կիրառման կարգը հաստատելու և Հայաստանի Հանրապետության կառավարության 2005 թվականի հունվարի 20-ի N120-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումը պայմանավորված է ՀՀ «Ստանդարտացման մասին» օրենքի 15 հոդվածի կիրարկմամբ և իրականացվում է ՀՀ վարչապետի 2012 թվականի ապրիլի 27-ի թիվ 379-Ա որոշմամբ հաստատված 2-րդ հավելվածի 2-րդ կետի համաձայն:

Որոշման նախագծի ընդունումը կնպաստի Հայաստանի Հանրապետության կառավարության 2012 թվականի ապրիլի 12-ի «Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» N443-Ն որոշմամբ հաստատված հավելվածի 6-րդ կետի միջոցառումների կատարմանը՝ ռազմական արդյունաբերության ոլորտում ստանդարտացման նորմատիվ փաստաթղթերի արդիականացված բազայի ստեղծմանը:

2. Ընթացիկ իրավիճակը և խնդիրները

Ստանդարտացման աշխատանքները ՀՀ-ում ներկայումս իրականացվում է համաձայն 2005 թվականի հունվարի 20-ի «Ռազմական արդյունաբերության արտադրանքի (աշխատանքի, ծառայության) ստանդարտացման նորմատիվ փաստաթղթերի մշակման, ընդունման և կիրառման կարգը սահմանելու մասին» ՀՀ կառավարության N120-Ն որոշման, որի պահանջները չեն համապատասխանում սույն թվականի փետրվարի 8-ին ընդունված ՀՀ «Ստանդարտացման մասին» օրենքի դրույթներին և ներկայումս իրականացվող ռազմական արդյունաբերության համակարգային բարեփոխումներին:

 Ուսումնասիրությունները ցույց են տվել, որ վերջին տարիներին ռազմարդյունաբերության ոլորտը չի համալրվել նոր միջպետական և պետական ռազմական արտադրանքի ստանդարտներով, հիմնականում գործում են նախկին միության ռազմական արտադրանքի ստանդարտները, որոնք ներկայումս արդիական չեն: Որոշման նախգծի ընդունումը կաջակցի ՀՀ-ում ռազմական արտադրանքի արդիականացված ստանդարտացման նորմատիվ փաստաթղթերի բազայի ստեղծմանը: Այն կնպաստի նաև ստանդարտացման աշխատանքների արդյունավետ իրականացմանը: 

3. Տվյալ բնագավառում իրականացվող քաղաքականությունը

Ստանդարտացման աշխատանքները ռազմական արտադրանքի արդյունաբերության ոլորտում պետք է նպաստեն Հայաստանի Հանրապետության ռազմական արդյունաբերության համակարգային բարեփոխումների իրականացմանը:

4. Կարգավորման նպատակը և դրույթը

Որոշման նախագծով հաստատման ենթակա ստանդարտների մշակման, ընդունման և կիրառման կարգը,  ի տարբերություն գործող կարգի, հստակեցնում է ՀՀ-ում ռազմարդյունաբերության ոլորտում կիրառվող ստանդարտոցման նորմատիվ փաստաթղթերը: Այն նախատեսում է նոր պահանջներ նշված ոլորտում ստանդարտացման աշխատանքների կազմակերպման համար, մասնավորապես սահմանում է ռազմարդյունաբերության ոլորտում ստանդարտացման աշխատանքների մասնակիցներին՝ 

- ստանդարտացման բնագավառում լիազորված պետական կառավարման մարմինը,

- ստանդարտացման ազգային մարմինը,

- ստանդարտացման տեխնիկական հանձնաժողովը,

-շահագրգիռ կողմերը:

Հաստատման ենթակա կարգում սահմանված են բոլոր մասնակիցների գործառույթները, որոնք կկարգավորեն փոխհամագործակցությունը մասնակիցների միջև: Կարգը նախատեսում է իրականացնել ստանդարտացման աշխատանքները տեխնիկական հանձնաժողովի միջոցով: 

Կարգում նախատեսված են դրույթներ ստանդարտների մշակման, ընդունման, կիրառման, տարածման և տրամադրման, ինչպես նաև ստանդարտացման աշխատանքների ֆինանսավորման  վերաբերյալ:

5. Նախագծի մշակման գործընթացում ներգրավված ինստիտուտները և անձիք

Ստանդարտների ազգային ինստիտուտ ՓԲԸ և ՀՀ պաշտպանության նախարարություն

ՀՀ էկոնոմիկայի նախարարության աշխատակազմի Որակի ենթակառուցվածքների վարչություն: 

6. Ակնկալվող արդյունքը

«Ռազմական արդյունաբերության արտադրանքի (աշխատանքի և ծառայության) ազգային ստանդարտների մշակման, ընդունման և կիրառման կարգը հաստատելու մասին» ՀՀ կառավարության որոշման նախագծով հիմք է դրվելու ՀՀ ռազմարդյունաբերության ոլորտում ստանդարտացման աշխատանքները միջազգային և միջպետական (ԱՊՀ երկրների) ներկա պահանջների և փորձի հիման վրա իրականացմանը: Այն հնարավորություն կտա ռազմարդյունաբերության ոլորտում ստեղծել ստանդարտների արդիականացված ֆոնդ, որը հնարավորություն կտա արդյունավետ իրականացնել ռազմական արդյունաբերության համակարգային բարեփոխումները և ՀՀ զինված ուժերին ապահովել որակյալ արտադրանքով և ռազմական տեխնիկայով

ՏԵՂԵԿԱՆՔ

«ՌԱԶՄԱԿԱՆ ԱՐԴՅՈՒՆԱԲԵՐՈՒԹՅԱՆ ԱՐՏԱԴՐԱՆՔԻ (ԱՇԽԱՏԱՆՔԻ, ԾԱՌԱՅՈՒԹՅԱՆ) ԱԶԳԱՅԻՆ ՍՏԱՆԴԱՐՏՆԵՐԻ ՄՇԱԿՄԱՆ, ԸՆԴՈՒՆՄԱՆ ԵՎ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N120-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Անհրաժեշտ է ուժը կորցրած ճանաչել Հայաստանի Հանրապետության կառավարության «Ռազմական արդյունաբերության արտադրանքի (աշխատանքի, ծառայության) ստանդարտացման նորմատիվ փաստաթղթերի մշակման, ընդունման և կիրառման կարգը սահմանելու մասին» 2005 թվականի հունվարի 20-ի N120-Ն որոշումը.

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ (եթե այդպիսիք առկա են)
Չկան:
ՏԵՂԵԿԱՆՔ

ՌԱԶՄԱԿԱՆ ԱՐԴՅՈՒՆԱԲԵՐՈՒԹՅԱՆ ԱՐՏԱԴՐԱՆՔԻ (ԱՇԽԱՏԱՆՔԻ, ԾԱՌԱՅՈՒԹՅԱՆ) ԱԶԳԱՅԻՆ ՍՏԱՆԴԱՐՏՆԵՐԻ ՄՇԱԿՄԱՆ, ԸՆԴՈՒՆՄԱՆ ԵՎ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N120-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1. Նախագիծը  տեղադրված է ՀՀ էկոնոմիկայի նախարարության (www.mineconomy.am) պաշտոնական կայք էջում հանրային քննարկման նպատակով:

	2. Հասարակության մասնակցությունը նախագծմանը և/կամ քննարկումներին.

	Հասարակությունը ներգրավված չի եղել որոշման նախագծմանը և քննարկումներին:

	3. Այլ տեղեկություններ (եթե այդպիսիք առկա են).

Չկան:


ՏԵՂԵԿԱՆՔ
«ՌԱԶՄԱԿԱՆ ԱՐԴՅՈՒՆԱԲԵՐՈՒԹՅԱՆ ԱՐՏԱԴՐԱՆՔԻ (ԱՇԽԱՏԱՆՔԻ, ԾԱՌԱՅՈՒԹՅԱՆ) ԱԶԳԱՅԻՆ ՍՏԱՆԴԱՐՏՆԵՐԻ ՄՇԱԿՄԱՆ, ԸՆԴՈՒՆՄԱՆ ԵՎ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N120-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ռազմական արդյունաբերության արտադրանքի (աշխատանքի, ծառայության) ազգային ստանդարտների մշակման, ընդունման և կիրառման կարգը հաստատելու և Հայաստանի Հանրապետության կառավարության 2005 թվականի հունվարի 20-ի N120-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման դեպքում անհրաժեշտություն է առաջանում ամենամյա պետական բյուջեի մասին օրենքներով նախատեսել գումար` ռազմական ստանդարտների մշակման ծրագրի իրականացման համար: 

ԱՄՓՈՓԱԹԵՐԹ
«ՌԱԶՄԱԿԱՆ ԱՐԴՅՈՒՆԱԲԵՐՈՒԹՅԱՆ ԱՐՏԱԴՐԱՆՔԻ (ԱՇԽԱՏԱՆՔԻ, ԾԱՌԱՅՈՒԹՅԱՆ) ԱԶԳԱՅԻՆ ՍՏԱՆԴԱՐՏՆԵՐԻ ՄՇԱԿՄԱՆ, ԸՆԴՈՒՆՄԱՆ ԵՎ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N120-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արտակարգ իրավիճակների նախարարություն

N1/06.1/4562-12 առ 2012-10-09
	Առարկություններ և առաջարկություններ չկան:
	
	

	2.
	ՀՀ ֆինանսների նախարարություն
N4/4.1-4/13340-12 առ 2012-10-15
	1. Նախագծի 2-րդ կետի «գ» ենթակետն անհրաժեշտ է հանել նկատի ունենալով, որ յուրա​քանչյուր տարվա ՀՀ պետա​կան բյուջեով ֆինանսական միջոցների նախատեսման հար​ցերը կանոնա​կարգվում են «Հայասատանի Հանրապետության բյուջետային համա​կարգի մասին» ՀՀ օրենքով:

2. Նախագծին կից հաստատվող կարգի 41-րդ կետն անհրաժեշտ է հանել, փոխարենը 40-րդ կետում «բյուջեից» բառից հետո ավելացնել «և ՀՀ օրենսդրությամբ չարգելված այլ աղբյուրներից»:
	Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

	3.
	ՀՀ պաշտպանության նախարարություն

ՊՆ/510-1510 առ 2012-10-16
	Առարկություններ և առաջարկություններ չկան:
	
	

	4.
	ՀՀ ԿԱ ազգային անվտանգության ծառայություն

11/643 առ 2012-10-16
	Առարկություններ և առաջարկություններ չկան:
	
	

	5.
	ՀՀ ազգային անվտանգության խորհուրդ

 ԱԽ-1/1030 առ 2012-10-10
	1.Նախագծի առաջին կետում սահմանված անվանումը չի համապատասխանում որոշման վերնագրին.

2.նախագծի 3-րդ կետում անհրաժեշտ է ուղղել Հայաստանի Հանրապետության կառավարության 2005 թվականի N120-Ն որոշման անվանումը
	Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

	6.
	ՀՀ արդարադատության նախարար

01/6636-12 առ 2012-10-25
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը չի համապատասխանում ավելի բարձր իրավաբանական ուժ ունեցող իրավական  ակտերի դրույթներին: Այսպես` նախագծի 2-րդ կետի ա) ենթակետում «Ստանդարտների ազգային ինստիտուտի» բառերից առաջ անհրաժեշտ է լրացնել «առաջարկել» բառը, իսկ «կատարողների ղեկավարներին» բառերն անհրաժեշտ է փոխարինել «կատարող կազմակերպությունների ղեկավարներին» բառերով` նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները, որոնց համաձայն ՀՀ կառավարության կողմից հանձնարարականներ տրվում են հանրապետական գործադիր մարմինների ղեկավարներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4.  Նախագծում անհրաժեշտ բոլոր հարցերը կարգավորված չեն: Այսպես` նախագծի 24-րդ կետի «դ» ենթակետում նախատեսված են դրույթներ, որոնց համաձայն` ստանդարտացման բնագավառում լիազորված պետական մարմինը իրականացնում է ռազմական արտադրանքի ստանդարտացման ամենամյա ծրագրի համաձայնեցումը: Այդ առումով անհրաժեշտ է հստակեցնել, թե ում հետ է համաձայնեցվելու հիշյալ ծրագիրը:

5. Նախագծում առկա են պարզաբանման, հստակեցման և խմբագրման կարիք ունեցող դրույթներ: Այսպես` նախագծի վերնագրում խոսվում է «ռազմական արդյունաբերության արտադրանքի» մասին, մինչդեռ նախագծի հավելվածի 2-րդ կետում և ամբողջ տեքստում օգտագործում է «ռազմական արտադրանք» հասկացությունը: Այդ առումով պարզ չէ, թե տվյալ դեպքում խոսքը միևնույն հասկացության մասին է, թե ոչ: Հետևաբար նախագծի հավելվածի 2-րդ կետն անհրաժեշտ է վերանայել` հաշվի առնելով «Իրավական ակտերի» մասին ՀՀ օրենքի 36-րդ հոդվածի 4-րդ մասի պահանջները:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես`

1) նախագծի վերնագիրը չի համապա տասխանում դրա բովանդակությանը: Մասնավորապես` վերնագրում խոսվում է ռազմական արդյունաբերության արտադ րանքի (աշխատանքի, ծառայության) ազգային ստանդարտների մշակման, ընդունման և կիրառման կարգը սահմանելու մասին, մինչդեռ նախագծի 1-ին կետով նախատեսված է սահմանել ռազմական արդյունաբերության արտադրանքի (աշխատանքի, ծառայության) ստանդարտացման նորմատիվ փաստաթղթերի մշակման, ընդունման և կիրառման կարգը: Բացի այդ, նախագծի 3-րդ կետով նախատեսված է ուժը կորցրած ճանաչել ՀՀ կառավարության 2005 թվականի հունվարի 20-ի «Ռազմական արդյունաբերության արտադրանքի (աշխատանքի, ծառայության) ստանդարտացման նորմատիվ փաստաթղթերի մշակման, ընդունման և կիրառման կարգը հաստատելու մասին» N120-Ն որոշումը, որի վերաբերյալ վերնագրում նշում չի պարունակվում: Այդ առումով նախագծի վերնագիրն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

2) Նախագծի 2-րդ կետում և հավելվածում ենթակետերի համարակալումն անհրաժեշտ է վերանայել` հիմք ընդունելով «Իրավական ակտերի» մասին ՀՀ օրենքի 41-րդ հոդվածի 5-րդ և 6-րդ մասերի պահանջները:

3) Նախագծի 1-ին կետով սահմանված հավելվածի վերնագրից առաջ անհրաժեշտ է լրացնել «հավելված» և «կարգ» բառերը` նկատի ունենալով «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները:

4) Նախագծի հավելվածի 3-րդ կետի «զ» ենթակետում «մոբիլիզացիոն» բառն անհրաժեշտ է փոխարինել դրա հայերեն համարժեք բառով` հիմք ընդունելով «Իրավական ակտերի մասին» ՀՀ օրենքի 36-րդ հոդվածի 1-ին մասի պահանջները: Նույնը վերաբերում է նաև նախագծի 27-րդ և 36-րդ կետերում նշված «կատալոգ» բառին:

5) Նախագծի հավելվածի գլուխներն անհրաժեշտ է համարակալել` նկատի ունենալով «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջները: 

6) Նախագծի 9-րդ կետի «ե» ենթակետում անհրաժեշտ է վերանայել ՀՀ գործող օրենսդրությամբ չնախատեսված «ժողովրդատնտեսական արտադրանք» հասկացությունը` նկատի ունենալով «Իրավական ակտերի մասին» ՀՀ օրենքի 42-րդ հոդվածի 1-ին մասի պահանջները:

7) Նախագծի 30-րդ կետում «հաշվի առնելով» բառերից հետո անհրաժեշտ է լրացնել «սույն կարգի» բառերը: 
8. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ, 5-րդ և 7-րդ կետերին:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է: 

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել են համապատասխան փոփոխություններ:

	
	ՀՀ Նախագահի աշխատակազմ

Ղ-2133 առ 2012-11-27
	Առարկություններ և առաջարկություններ չկան:
	
	

	
	ՀՀ կառավարության աշխատակազմի իրավաբանական վարչություն
02/16.2/2740-13

	Նախագծի 2-րդ կետի անհրաժեշտությունը անհասկանալի է, քանի որ համապատասխան իրավական ակտը հանդիսանում է օրենքի ուղղակի պահանջի հիման վրա ընդունված իրավական ակտ և հետևաբար բոլոր սուբյեկտները պարտավոր են դրանով առաջանորդվել:

Նախագծի Հավելվածի վերաբերյալ հայտնում ենք, որ համապատասխան կարգը, «Ստանդարտացման մասին» Հայաստանի Հանրապետության օրենքի (այսուհետ՝ օրենք) 15-րդ հոդվածի համաձայն պետք է կարգավորի ռազմական արդյունաբերության արտադրանքի (աշխատանքի, ծառայության) ազգային ստանդարտների մշակման, ընդունման և կիրառման հետ կապված հարաբերությունները, սակայն նախագծի հավելվածի միայն IV գլուխն է անդրադառնում այդ հարաբերություններին: Հավելվածի մնացած մասերը կարգավորում են այլ հարաբերություններ և բացի այդ հաճախակի չեն համապատասխանում օրենքի դրույթներին և տրամաբանությանը, մինչդեռ օրենքի 15-րդ հոդվածի դրույթը չի նախատեսում բացառություն օրենքի կարգավորման առարկայից ռազմական ստանդարտների համար և դրանք միևնույն է պետք է համապատասխանեն օրենքի պահանջներին, ավելին, օրենքի 1-ին հոդվածի համաձայն այն սահմանում է Հայաստանի Հանրապետությունում ստանդարտացման գործունեության իրավական հիմքերը և դրա մասնակիցների իրավասությունները, ինչպես նաև կանոնակարգում է ստանդարտացման նորմատիվ փաստաթղթերի մշակման և կիրառման սկզբունքները:
Հավելվածի 1-ին կետը կարգավորվող հարաբերությունների չափազանց լայն շրջանակ է գծում, որը գերազանցում է օրենքի 15-րդ հոդվածով նշված շրջանակը: 

Հավելվածի 2-րդ կետի 1-ին ենթակետի դրույթներից պարզ չէ, թե ինչ են իրենցից ներկայացնում երկակի կիրառման (ռազմական և ոչ ռազմական կարիքների համար) արտադրանքը, հատուկ արտադրական միջոցները, համալրող արտադրատեսակներ և, նյութերը, քանի որ ՀՀ օրենսդրությամբ սահմանված է երկակի նշանակության արտադրանք հասկացությունը:
Հավելվածի 2-րդ կետի 2-րդ, 3-րդ ենթակետերը անհրաժեշտ է համապատասխանեցնել օրենքի 2-րդ հոդվածին:

Հավելվածի 2-րդ կետի 4-րդ ենթակետով սահմանված հասկացությունը անհասկանալի է, քանի որ <<ստանդարտի լրացում>> հասկացություն օրենքը չի նախատեսում:

Հավելվածի 3-րդ կետը չի համապատասխանում օրենքի 3-րդ հոդվածին, քանի որ ռազմական արտադրանքի ստանդարտացումը օրենքով նախատեսված ստանդարտացման տեսակ է և դրա նպատակները չեն կարող այլ լինել:

Հավելվածի 4-րդ կետը նախատեսում է <<ստանդարտացման հիմունքներ>>, որոնց էությունը և նշանակությունը պարզ չեն, քանի որ օրենքով դա նախատեսված չէ: 

Հավելվածի 5-րդ կետում կրկին սահմանվում է <<ռազմական արտադրանք>> հասկացության նշանակությունը, որը տարբերվում է 2-րդ կետից:

Հավելվածի 3-րդ գլուխը մարմինների սահմանում է լիազորություններ, որոնք տարբերվում են օրենքով սահմանված լիազորությունների:

Հավելվածի 5-րդ և 6-րդ գլուխները կարգավորում են ռազմական արտադրանքի ստանդարտացման նորմատիվ փաստաթղթերի ֆոնդի և տեղեկատվության ու ռազմական արտադրանքի ստանդարտացման աշխատանքների ֆինանսավորման վերաբերյալ դրույթներ, որոնք նույնպես չեն մտնում կարգի կարգավորման առարկայի մեջ:

Նախագծի Հավելվածի վերաբերյալ հայտնում ենք, որ համապատասխան կարգը, «Ստանդարտացման մասին» Հայաստանի Հանրապետության օրենքի (այսուհետ՝ օրենք) 15-րդ հոդվածի համաձայն պետք է կարգավորի ռազմական արդյունաբերության արտադրանքի (աշխատանքի, ծառայության) ազգային ստանդարտների մշակման, ընդունման և կիրառման հետ կապված հարաբերությունները, սակայն նախագծի հավելվածի միայն IV գլուխն է անդրադառնում այդ հարաբերություններին: Հավելվածի մնացած մասերը կարգավորում են այլ հարաբերություններ և բացի այդ հաճախակի չեն համապատասխանում օրենքի դրույթներին և տրամաբանությանը, մինչդեռ օրենքի 15-րդ հոդվածի դրույթը չի նախատեսում բացառություն օրենքի կարգավորման առարկայից ռազմական ստանդարտների համար և դրանք միևնույն է պետք է համապատասխանեն օրենքի պահանջներին, ավելին, օրենքի 1-ին հոդվածի համաձայն այն սահմանում է Հայաստանի Հանրապետությունում ստանդարտացման գործունեության իրավական հիմքերը և դրա մասնակիցների իրավասությունները, ինչպես նաև կանոնակարգում է ստանդարտացման նորմատիվ փաստաթղթերի մշակման և կիրառման սկզբունքները:
Նախագծի հավելվածի 3-րդ գլխում անդրադարձ է կատարվում ստանդարտացման գործընթացում ներգրավված մարմինների լիազորություններ, որոնք կամ կրկնում են օրենքի դրույթները՝ հանդիսանալով օրենքով արգելված անհարկի կրկնություններ կամ մասամբ հակասում են դրանց: 5-րդ գլխում անդրադարձ է կատարվում պետական և ծառայողական գաղտնիքի հարցերին, որոնք չեն կարող կարգավորվել սույն նախագծով: Միաժամանակ ստանդարտացման աշխատանքների ֆինանսավորումը իրականացվում է օրենքով սահմանված կարգով՝ ընդհանուր հիմունքներով: Վերոգրյալից ելնելով անհրաժեշտ ենք համարում նախագծի հավելվածի 3-րդ, 5-րդ և 6-րդ գլուխները հանել: 

Հավելվածի 2-րդ և 10-րդ կետերում օգտագործվող <<ռազմական պահանջներ լրացնող ստանդարտներ>> հասկացությունը անհրաժեշտ է հանել, քանի որ ստանդարտներում լրացումներ կամ փոփոխություններ կատարելու նպատակով ընդունվում են համապատասխան փոփոխող ակտեր, սակայն դրանք ինքնին ստանդարտներ չեն:
	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
Ընդունվել է մասամբ:
Ընդունվել է մասսամբ:
	Կետը հանվել է:

Հավելվածի 1-ին կետը խմբագրվել է, իսկ կարգը համապատասխանեցվել է «Ստանդարտացման մասին» ՀՀ օրենքի դրույթներին:

Կատարվել է համապատասխան փոփոխություն:

Կատարվել է համապատասխան փոփոխություն:

Արտահայտությունը հստակեցվել է:

Կետը հանվել է:

Կետը հանվել է:

Կատարվել է համապատասխան խմբագրում:

Լիազորությունները համապատասխա-նեցվել են օրենքի դրույթներին: Գլուխը խմբագրվել և հստակեցվել է:

5-րդ և 6-րդ գլուխները խմբագրվել և հստակեցվել են: 5-րդ գլուխը սահմանում է ըստ էության ռազմական ստանդարտների մշակման համար անհրաժեշտ տեղեկատվական հենքի ստեղծման կարևորությունը, ինչպես նաև այդ տեղեկությունների գաղտնի լինելու բնույթը և տարածման առանձնահատկու-թյունները:

Միաժամանակ, 6-րդ գլուխը վերաբերում է ռազմական ստանդարտների մշակման կազմակերպմանը` ամենամյա ծրագրերի հաստատման շնորհիվ: Ակնհայտ է, որ այդ աշխատանքները պետք է ֆինանսավորվեն: Այս դրույթները լիովին կապված են կարգի կարգավորման առարկայի հետ և բխում են «Ստանդարտացման մասին» ՀՀ օրենքի դրույթներից:
Կատարված են համապատասխան փոփոխություններ 5-րդ գլխում, 6-րդ գլուխն ամբողջությամբ հանվել է:

